
Bjørn Kalsø, landsstýrismaður
Heykavegur 6
Postboks 347
FO-110  Tórshavn

Viðvíkjandi eigara- og avgerðarrættindum í fiskiførum

Á fundi í landsstýrismálanevndini tann 18. juli 2006 umrøddi nevndin, svarskriv frá Fiskimála​ráðnum, dagfest 29. juni 2006, umbidnar roknskapir frá Skráseting Føroya umframt eina grein í Dimmalætting tann 29. juni 2006. 

Í greinini, ið verður viðløgd, verður landsstýrismaðurin í fiskivinnumálum endurgivin fyri at hava sagt, at: "Í nógvum førum eru tað nevniliga útlendingar, ið fíggja metstóru handlarnar og tí eisini hava avgerðarrættin. Óansæð hvussu ognarviðurskiftini annars eru."

Í svarinum til landsstýrismálanevndina sama dag sigur landsstýrismaðurin hinvegin, at: "Trygdir og treytir í sambandi við lánsveiting til skip og skiparakstur eru vanligar. Lánsveitarin fær vanliga veð í skipi og veiðu, og í summum førum eisini veð útyvir tað. Fiskimálaráðið metir ikki útfrá fyriliggjandi skjølum, at veruligi avgerðarrætturin í Sp/f Framherja verður fluttur til lánsveitara í hesum máli."

Landsstýrismálanevndin gjørdi av at biðja tygum um at greiða nevndini frá, hvussu hesar báðar útsøgnirnar hanga saman. Samstundis verða tygum biðin um at greiða frá, hvat Fiskimálaráðið metir skal til, fyri at avgerðarrætturin í einum felag kann metast at verða fluttur frá eigarunum til t.d. ein lánsveitara.

Tygum verða í hesum sambandi biðin um at útvega nevndini eina umseting av serligu og almennu lánstreytunum í fyriliggjandi máli, umframt at gera eina samanbering millum hesar lánstreytir og tað markið, ið Fiskimálaráðið setir fyri, nær avgerðarrætturin verður mettur at verða fluttur til lánsveitara.

Svarfreistin varð sett til 1. august 2006.

N. v.

Kristina Samuelsen

